
MOLTAÍ

Iarrann an Coiste um Ghnóthaí Bunreachtúla ar an gCoiste um Ghnóthaí Dlíthiúla, mar an 
coiste atá freagrach, na moltaí seo a leanas a ionchorprú ina thairiscint i gcomhair rúin:

1. ag tabhairt dá haire gurbh ionann líon na dtuairimí réasúnaithe a fuarthas ó pharlaimintí 
náisiúnta in 2020 agus 131 as 134 aighneacht a fuair an Pharlaimint go foirmiúil faoi 
Phrótacal Uimh. 2 maidir le prionsabail na coimhdeachta agus na comhréireachta a chur 
i bhfeidhm2; ag tabhairt dá haire go bhfuil méadú tagtha ar líon na dtuairimí réasúnaithe 
a cuireadh isteach in 2021 go 24 as 227 n-aighneacht; á thabhairt faoi deara gur tháinig 
méadú freisin ar líon iomlán na dtuairimí a fuarthas ó 255 in 2020 go 360 in 2021, ag 
léiriú líon méadaithe na dtograí arna dtíolacadh ag an gCoimisiún; á chur i bhfáth gur gá 
meastóireacht a dhéanamh ar na difríochtaí sa chur chuige i measc na mBallstát agus á 
chur i bhfios go láidir gur gá rannpháirtíocht níos leithne na bparlaimintí náisiúnta uile 
sa phróiseas cinnteoireachta a spreagadh;

2. á chreidiúint gur cheart go mbeadh reachtaíocht Eorpach oiriúnach dá feidhm, 
comhréireach, soiléir, trédhearcach, slán i bhfad na haimsire agus cuimsitheach chun go 
rachaidh sí chun tairbhe go héifeachtach do shaoránaigh agus do gheallsealbhóirí;

3. á mheabhrú a ríthábhachtaí atá grinnscrúdú parlaiminteach i bpróiseas reachtach an 
Aontais agus ag athdhearbhú a hiarrata ar cheart na Parlaiminte tograí beartais a 
thionscnamh;

4. á chur i bhfios go láidir go bhfuil reachtóireacht níos fearr ina cuid lárnach den ‘Aontas 
buandlúithe’ agus gur cuspóir é atá comhroinnte ag institiúidí uile AE; á athdhearbhú 
gur réamhriachtanais bhunriachtanacha do dhaonlathas AE iad oiriúnacht rialála, 
coimhdeacht agus comhréireacht, chomh maith le trédhearcacht, cuntasacht agus 
comhar idir na hinstitiúidí, na Ballstáit, na saoránaigh agus na geallsealbhóirí, lena n-
áirithítear go n-urramófar go hiomlán luachanna bunúsacha uile na hEorpa;

5. ag cur béim ar an ról atá ag parlaimintí náisiúnta maidir le beartais agus reachtaíocht AE 
a mhúnlú, mar a leagtar amach i bPrótacal Uimh. 1 den Chonradh ar Fheidhmiú an 
Aontais Eorpaigh; á iarraidh ar an gCoimisiún agus ar na comhreachtóirí tacú le 
rannpháirtíocht ghníomhach na bparlaimintí náisiúnta i bpróiseas reachtach AE; á 
mheas gur cheart go leanfadh prionsabail na coimhdeachta agus na comhréireachta 
(Airteagal 5 den Chonradh ar an Aontas Eorpach) de bheith ina dtreoirphrionsabail 
maidir le beartais an Aontais agus na mBallstát a fhorbairt i réimsí inniúlachta 
comhroinnte, agus iarrachtaí AE á ndíriú ar shaincheisteanna suntasacha a bhfuil 
breisluach AE ag baint leo agus a dteastaíonn gníomhaíocht chomhchoiteann ina leith; á 
athdhearbhú gur gá ualaí riaracháin nach bhfuil gá leo a sheachaint agus gníomhartha 
AE á gceapadh, á dtrasuí agus á gcur chun feidhme chun an t-ualach ar shaoránaigh 
agus ar ghnólachtaí, go háirithe ar fhiontair bheaga agus mheánmhéide (FBManna), a 

1 Féach fonóta 50 ar leathanach 9 de Thuarascáil Bhliantúil 2020 ón gCoimisiún (COM(2021)0417) i gcomhair 
difríochtaí modheolaíochta. Déanann an Coimisiún 9 dtuairim réasúnaithe a chomhaireamh chun críocha 
staidrimh.
2 IO C 115, 9.5.2008, lch. 206.

https://eur-lex.europa.eu/legal-content/EN/ALL/?uri=CELEX:52021DC0417
https://eur-lex.europa.eu/legal-content/EN/ALL/?uri=CELEX:52021DC0417
https://eur-lex.europa.eu/legal-content/EN/ALL/?uri=CELEX:52021DC0417
https://eur-lex.europa.eu/legal-content/GA/TXT/?uri=OJ:C:2008:115:TOC

choimeád chomh híseal agus is féidir, agus a áirithiú ag an am céanna go gcomhlíonfar 
cuspóirí na reachtaíochta;

6. á iarraidh go gcuirfí an cur chuige ‘ceann amháin isteach, ceann amháin amach’ i 
bhfeidhm toisc go bhfuil ról tábhachtach aige maidir le tacú le hiarrachtaí chun dlí AE a 
shimpliú agus rómhaorlathas a laghdú chun tacú le téarnamh agus athléimneacht AE; á 
iarraidh ar an gCoimisiún breithniú a dhéanamh ar dhea-chleachtais ar an leibhéal 
náisiúnta, lena n-áirítear laghdú 30 % ar a laghad ar an ualach rialála a dhéanann difear 
do FBManna chun brúnna costais a laghdú agus iomaíochas a chur chun cinn;

7. á chur i bhfios go láidir a thábhachtaí atá sé leas iomlán a bhaint as na hionstraimí atá 
ann cheana chun ról an daonlathais rannpháirtíochta i bpróiseas reachtach an Aontais a 
neartú, amhail an Tionscnamh Eorpach ó na Saoránaigh, an ceart achainí a dhéanamh 
chuig Parlaimint na hEorpa, mar a leagtar amach in Airteagal 44 de Chairt um Chearta 
Bunúsacha an Aontais Eorpaigh, agus cur chun feidhme breise na dTionól Saoránach;

8. á iarraidh go ndéanfaí foráil d’acmhainní leordhóthanacha le seirbhísí na Parlaiminte atá 
i dteideal tacú le cumas na bhFeisirí a bhfeidhm mar chomhreachtóir a fheabhsú, amhail 
Stiúrthóireacht na Parlaiminte um Measúnú Tionchair agus um Breisluach Eorpach;

9. á iarraidh go mbeadh measúnuithe tionchair cuimsitheacha feabhsaithe ann lena 
ndíreofar go háirithe ar FBManna, lena n-áirítear tástáil cheangailteach FBM laistigh de 
chéim an mheasúnaithe tionchair chun measúnú iomlán a dhéanamh ar an tionchar 
eacnamaíoch, lena n-áirítear costais comhlíontachta tograí reachtacha maidir le 
FBManna; á iarraidh go ndéanfaí an tástáil a thabhairt cothrom le dáta le linn an 
phróisis reachtaigh ar fad; á mholadh go ndéanfaí athbhreithniú cuimsitheach ar thástáil 
FBM lena n-áirítear uirlisí iomchuí a úsáid chun ionchur FBManna a éascú, 
athbhreithniú rialta a dhéanamh ar mheasúnuithe tionchair agus idirdhealú a dhéanamh 
idir catagóirí éagsúla de mhéid FBManna; ag tarraingt aird ar a thábhachtaí atá 
measúnuithe láidre tionchair lena gcuirtear iomaíochas gnólachtaí Eorpacha i gcuntas;

10. ag meabhrú na taithí a fuarthas ó phaindéim COVID-19, as ar eascair an gá le 
gníomhaíocht chomhordaithe chun freagairt éifeachtach sláinte poiblí a áirithiú; á chur i 
bhfios go láidir go mbeadh gá le dlúthchomhar idir na hinstitiúidí agus na Ballstáit chun 
breisluach Eorpach sármhaith a chruthú maidir le cúrsaí sláinte poiblí do shaoránaigh 
uile AE;

11. ag spreagadh an Choimisiúin agus na mBallstát nósanna imeachta a chuíchóiriú agus na 
prionsabail ‘aonuaire’ agus ‘digiteacha mar réamhshocrú’ a chur chun feidhme, agus ar 
an gcaoi sin próisis riaracháin a éascú do shaoránaigh agus do ghnólachtaí araon;

12. á chur in iúl gur geal léi gur glacadh, i mí na Samhna 2021, treoirlínte nua maidir le 
rialáil níos fearr agus bosca uirlisí nua, a tugadh cothrom le dáta i mí Iúil 2023 agus lena 
n-áirítear freisin táirgeadh eangacha measúnaithe coimhdeachta atá teoranta faoi láthair 
do thograí le haghaidh tionscnaimh atá íogair ó thaobh na polaitíochta de agus 
tábhachtach mar aon le measúnú tionchair; á chreidiúint gur cheart bosca uirlisí an 
Choimisiúin maidir le rialáil níos fearr a leasú chun meastóireacht níos feiceálaí a 
dhéanamh ar thionchar na dtograí ón gCoimisiún ar na glúnta atá le teacht; á thabhairt 
chun suntais nach soláthraítear leis an mbosca uirlisí sainmhíniú soiléir ar phrionsabal 
‘gan dochar a dhéanamh’ de chuid an Chomhaontaithe Ghlais don Eoraip, rud a fhágann 

gur faoi sheirbhísí an Choimisiúin a bheadh sé a chinneadh an ndéanfadh rogha beartais 
dochar; á chur in iúl gur oth léi go bhfuil baol ann go gcuirfear an riail chun feidhme ar 
bhealach neamhréireach gan sainmhíniú soiléir;

13. á chur in iúl gur geal léi comhtháthú fadbhreathnaitheachta straitéisí ag an gCoimisiún 
agus príomhshruthú na spriocanna forbartha inbhuanaithe lena léirítear an gá atá ann na 
dúshláin a bheidh ann amach anseo a réamh-mheas sa phróiseas ceaptha beartas, agus a 
áirithiú go rannchuideoidh gach togra reachtach le Clár Oibre 2030 don Fhorbairt 
Inbhuanaithe;

14. á athdhearbhú go sonraítear sa Chomhaontú Idirinstitiúideach maidir le rReachtóireacht 
Níos Fearr3 gur cheart don Choimisiún achoimre a thabhairt ina mheabhráin 
mhíniúcháin ar an gcaoi a bhfuil bonn cirt leis na bearta atá beartaithe aige i bhfianaise 
phrionsabail na coimhdeachta agus na comhréireachta; á chur i bhfios go n-éilítear leis 
sin, mar riail ghinearálta, gur cheart measúnú tionchair a bheith ag gabháil le gach togra 
ón gCoimisiún lena ndéantar meastóireacht ar chomhlíonadh an tionscnaimh le 
prionsabail na coimhdeachta agus na comhréireachta, chomh maith le giniúint 
fhéideartha an bhreisluacha Eorpaigh;

15. á chur i bhfios go bhfuil comhairliúchán struchtúrach le geallsealbhóirí maidir le gach 
tionscnamh beartais nua de chuid an Aontais ríthábhachtach chun measúnú a dhéanamh 
ar a gcomhréireacht; á chur in iúl gur geal léi iarrachtaí an Choimisiúin an próiseas 
comhairliúcháin a chomhdhlúthú; á chreidiúint gur féidir an próiseas comhairliúcháin 
phoiblí le haghaidh tionscnaimh straitéiseacha a neartú tuilleadh, go háirithe chun 
feabhas a chur ar an bhfor-rochtain ar ghrúpaí faoi ghannionadaíocht, amhail FBManna, 
daoine óga agus mionlaigh;

16. Ag tathant ar an gCoimisiún oiliúint agus acmhainní cuimsitheacha a chur ar fáil do 
pharlaimintí náisiúnta, rud a chuirfidh ar a gcumas impleachtaí thograí AE a thuiscint 
agus a mheas ar bhealach níos fearr, agus ar an gcaoi sin díospóireacht níos eolasaí agus 
níos cuidithí a chur chun cinn ar an leibhéal náisiúnta;

17. á chur i bhfáth go bhfuil gá le feasacht agus tuiscint níos fearr i measc an phobail ar 
phróisis reachtacha AE; ag moladh go seolfaí feachtais agus tionscnaimh oideachais atá 
dírithe ar an bpobal a chur ar an eolas faoi phrionsabail na coimhdeachta agus na 
comhréireachta agus faoi ról na bparlaimintí náisiúnta maidir le cinntí AE a mhúnlú 
agus a thábhachtaí atá a rannpháirtíocht ghníomhach;

18. ag athdhearbhú a hiarrata go mbunófaí buansásra rannpháirtíochta do shaoránaigh sa 
tréimhse roimh ghlacadh chlár oibre bliantúil an Choimisiúin agus á iarraidh, dá bhrí 
sin, athbhreithniú a dhéanamh ar an gComhaontú Idirinstitiúideach maidir le 
Reachtóireacht Níos Fearr;

19. á chur in iúl gur cúis imní di an easpa leanúnach trédhearcachta i bpróiseas 
cinnteoireachta na Comhairle agus an cleachtas maidir le ró-aicmiú a dhéanamh ar 
dhoiciméid agus léirmhíniú ró-leathan a chur i bhfeidhm ar na díolúintí a áirítear faoi 

3 Comhaontú idirinstitiúideach maidir le Reachtóireacht Níos Fearr an 13 Aibreán 2016 (IO L 123, 12.5.2016, 
lch. 1).

https://eur-lex.europa.eu/legal-content/GA/TXT/?uri=uriserv:OJ.L_.2016.123.01.0001.01.ENG
https://eur-lex.europa.eu/legal-content/GA/TXT/?uri=uriserv:OJ.L_.2016.123.01.0001.01.ENG

Rialachán (AE) 1049/20014; á iarraidh ar na trí institiúid cur i bhfeidhm 
réamhbhreathnaitheach agus comhsheasmhach an Rialacháin thuasluaite a áirithiú, lena 
gceadófar rochtain iomchuí ar dhoiciméid chláraithe agus ar gach cineál cumarsáide, ar 
choinníoll go mbaineann siad le hábhar a bhaineann leis na beartais, na gníomhaíochtaí 
agus na cinntí a thagann faoi réimse freagrachta na hinstitiúide;

20. ag tabhairt dá haire, agus é ina ábhar imní di, go dtéann cleachtas na Comhairle Eorpaí 
‘tasc a chur ar an gComhairle agus ar an gCoimisiún’ thar ról na treorach straitéisí a 
shanntar dó leis na Conarthaí, agus dá bhrí sin go bhfuil sé contrártha d’fhocal agus 
spiorad na gConarthaí araon; á mheas gur gá roinnt na n-inniúlachtaí mar a shainítear 
sna Conarthaí a urramú chun neamhspleáchas agus dea-fheidhmiú an phróisis 
reachtaigh a áirithiú;

21. ag tabhairt dá haire, in 2020 agus 2021, nár shroich aon togra ón gCoimisiún tairseach 
ceithre thír chun freagairt chomhiomlán ón gCoimisiún ar na tuairimí réasúnaithe ó na 
parlaimintí náisiúnta a thionscnamh; á iarraidh ar pharlaimintí náisiúnta agus 
réigiúnacha agus ag spreagadh na bparlaimintí náisiúnta agus réigiúnacha tosaíocht a 
thabhairt d’acmhainní le haghaidh seiceálacha coimhdeachta agus comhréireachta chun 
a ngrinnscrúdú ar phróisis chinnteoireachta AE a neartú; á iarraidh, ag an am céanna, go 
ndéanfar athbhreithniú ar fhorálacha ábhartha an Chonartha chun nós imeachta an 
‘chárta bhuí’ a neartú agus chun plé a dhéanamh ar an bhféidearthacht go mbeadh sásra 
‘cárta glas’ ann, chun a chur ar chumas na bparlaimintí náisiúnta páirt ghníomhach a 
ghlacadh i bpróiseas cinnteoireachta AE agus rannchuidiú go réamhghníomhach leis;

22. ag spreagadh na bparlaimintí náisiúnta tuairimí réasúnaithe na bparlaimintí réigiúnacha 
a bhfuil cumhachtaí reachtacha acu a áireamh go córasach ina dtuairimí 
críochnaitheacha réasúnaithe a sheoltar chuig Uachtarán na Parlaiminte, Uachtarán na 
Comhairle agus Uachtarán an Choimisiúin, go háirithe nuair a d’fhéadfaí difear a 
dhéanamh d’inniúlachtaí eisiacha réigiúnacha;

23. ag moladh don Choimisiún rannpháirtíocht níos gníomhaí a bheith aige leis na 
parlaimintí náisiúnta agus réigiúnacha i gcomhairliúcháin ag na céimeanna éagsúla den 
ullmhúchán beartais; ag spreagadh an Choimisiúin, thairis sin, chun ról níos gníomhaí a 
ghlacadh ina idirghníomhú díreach le parlaimintí réigiúnacha;

24. á mholadh go gcuirfí san áireamh ar bhealach níos fearr an ról atá ag Coiste Eorpach na 
Réigiún agus ag Coiste Eacnamaíoch agus Sóisialta na hEorpa sa chreat reachtach mar 
ionadaithe na n-údarás áitiúil agus réigiúnach agus na sochaí sibhialta eagraithe; á 
athdhearbhú gur gá Coiste Eorpach na Réigiún a athchóiriú chun a thionchar ar an 
bpróiseas reachtóireachta a uasmhéadú;

25. ag tabhairt dá haire, in 2020, go raibh 101 chuairt ag comhaltaí an Choimisiúin ar 
pharlaimintí náisiúnta nó ar chruinnithe le toscaireachtaí na bparlaimintí náisiúnta agus 
gur mhéadaigh an líon sin go 130 in 2021; ag spreagadh an Choimisiúin go láidir chun a 
rannpháirtíocht i ndíospóireachtaí maidir le tograí AE sna parlaimintí náisiúnta a 
mhéadú tuilleadh;

4 Rialachán (CE) Uimh. 1049/2001 ó Pharlaimint na hEorpa agus ón gComhairle an 30 Bealtaine 2001 maidir le 
rochtain phoiblí ar dhoiciméid ó Pharlaimint na hEorpa, ón gComhairle agus ón gCoimisiún (IO L 145, 
31.5.2001, lch. 43).

26. á athdhearbhú go bhfuil gá le forfheidhmiú éifeachtach reachtaíocht AE chun a áirithiú 
go ndéanfar prionsabail na comhréireachta agus na coimhdeachta a urramú ina n-
iomláine; á chur i bhfios gur minic gur féidir ualaí rialála díréireacha ar shaoránaigh 
agus ar ghnólachtaí a chur i leith saincheisteanna comhlíontachta na mBallstát; á 
iarraidh ar an gCoimisiún reachtaíocht AE a fhorfheidhmiú ina hiomláine agus gan 
moill mhíchuí agus giaráil a dhéanamh, dá bhrí sin, ar na huirlisí uile atá ann cheana 
féin; á chur i bhfáth nach mór beartas forfheidhmithe an Choimisiúin a bheith níos 
intuartha agus níos trédhearcaí agus nach mór dó deimhneacht dhlíthiúil a threisiú do 
gach geallsealbhóir;

27. á chreidiúint, laistigh de struchtúr rialachais il-leibhéil an Aontais, go bhfuil 
trédhearcacht an phróisis reachtaigh ríthábhachtach chun cuntasacht phoiblí agus 
dlisteanacht an phróisis cinnteoireachta a áirithiú; á chur i bhfios go láidir a thábhachtaí 
atá clár trédhearcachta AE i ndáil leis sin agus á iarraidh ar na hinstitiúidí a úsáid a 
neartú tuilleadh; á iarraidh an athuair go mbeadh comhlacht eitice neamhspleách ann 
chun cur chun feidhme comhsheasmhach agus iomlán na gcaighdeán eitice a áirithiú ar 
fud institiúidí AE;

28. á mheas, i gcásanna ina bhfeidhmíonn an Pharlaimint an ceart tionscnaimh, amhail 
rialacháin a bhaineann lena comhdhéanamh féin, toghadh a Feisirí, na coinníollacha 
ginearálta maidir le feidhmiú a feidhmeanna, reacht an Ombudsman chomh maith le 
bunú coistí sealadacha fiosrúcháin, gur gá bearta a bhreithniú i gComhaontú 
Idirinstitiúideach amach anseo lena gcuirfí cosc ar an gComhairle diúltú dul i mbun 
caibidlíochta leis an bParlaimint;

29. á mholadh go n-áireofaí sa phróiseas reachtach a eascraíonn as an gceart maidir le 
tionscnamh reachtach a thugtar don Pharlaimint leis na Conarthaí iarraidh chun féilire 
reachtach a bhunú do na tionscnaimh lena mbaineann, ar an gcuma chéanna leis an 
ngnáthnós imeachta reachtach; á chur i bhfios go láidir, thairis sin, nach mór do nós 
imeachta reachtach speisialta den sórt sin forálacha an Chomhaontaithe Idirinstitiúidigh 
a urramú maidir leis an oibleagáid institiúideach atá ar na trí institiúid caibidlíocht a 
dhéanamh;

30. ag tabhairt dá haire go n-éilíonn na dúshláin atá ann faoi láthair, lena n-áirítear soláthar 
fuinnimh agus athruithe tapa sa tírdhreach tionsclaíoch, modhanna nua chun feabhas a 
chur ar an gcomhar rialála; á iarraidh, dá bhrí sin, ar na Ballstáit tionchar a rialachán 
náisiúnta faoi na srianta sin a mheas agus aon fhéidearthacht a chothú maidir le 
comhordú frithpháirteach níos láidre ar leibhéal an Aontais.

